
CONVENI DE COLLABORACION ENTRE ETH CONSELH GENERAU D’ARAN E
ER AJUNTAMENT DE LES ENTARA INCLUSION DERA “CASA DETH HARO
(MUSEU DES HESTES DETH HUEC)”, DETH CASTETH DE LES E ES SONS
ENTORNS EN HILAT DE MUSEUS DERA VAL D’ARAN E ERA SUA GESTION

Vielha, signat electronicament

AMASSADI

D’un biais, era Mgfca. Sra. Maria Vergés Pérez, sindica d’Aran, damb DNI num.
41.096.883-T, en vertut deth nomentament amiat ena session plenaria de 21 de junh
de 2023, deriven es sues facultats der article 29.2 dera Lei 1/2015, de 5 de hereuér,
deth Regim Especiau d’Aran, e facultat entad aguest acte en concréet mejancant acord
deth Conselh de Govérn de 7 d’abriu de 2025, actue en nom e representacion deth
Conselh Generau d’Aran, damb demoranca ena Placa d’Aran, 1-2 de Vielha e CIF P-
7500011-G, assistida pera secretaria accidentau dera Corporacion, era senhora
Moénica Gonzalez Pavén, que balhe fe der acte.

D’aute biais, er alcade de Les, eth Sr. Andreu Cortés Labrid, damb DNI num.
41.096.352-K en vertut deth nomentament amiat ena session plenaria de 17 de junh de
2023, deriven es sues facultats der article 21.b) dera Lei 7/1985 de 2 d’abriu,
Reguladora des Bases de Regim Locau en relacion damb er article 53.1.a) deth Decrét
legislatiu 2/2003, de 28 d’abriu, que s'aprove enta eth Téxte Refos dera Lei Municipau e
de Regim Locau de Catalonha. Facultat expréessament entad aquest acte per acord de
Pleno de data 12 de mai de 2025, en tot actuar en nom e representacion dera entitat,
assistit peth secretari-interventor-tresorer dera entitat eth senhor Rufino Martinez Cau,
qgue balhe fe der acte.

Es parts se reconeishen reciprocaments capacitat legau de besonh pr'amor d’autrejar
eth present convéni, e coma antecedents

EXPAUSEN

PRUMER. - Que, d’acord damb era Lei 1/2025, deth 5 de hereuér, deth regim
especiau d’'Aran, Art. 51.2.b, eth Conselh Generau d’Aran a competéncia plena
en airau d’emparament, conservacion, gestion e administracion deth patrimoni
culturau.

DUSAU. - Eth Castéth de Les siguec declarat BCIN per decret de 22 d’abriu de
1949 sus proteccion des casteths espanhous deth Ministerio de Educacion
Nacional. Atau madeish, era Placa deth Haro de Les, que siguec declarada BCIN,
ena categoria de Loc Istoric, per acord deth Govern dera Generalitat de
Catalonha eth dia 9 d’abriu de 2019. Era legislacion vigenta aplicabla as BCIN ei
era Llei 9/1993, de 30 de setembre, del Patimoni Cultural Catala.

TRESAU. - Era Val d'Aran a artenhut era declaracion de Resérva dera Biosfera
pera UNESCO en 2024, laguens deth programa Man and Biosphere, qu’ei un
estrument enta preservar e recuperar es activitats tradicionaus en tot promoir
politiques de despoblament e transicion a un modéu rurau meés resilient,
vehiculant era armonizacion d’'un desvolopament economic sostenible damb era
gestion e preservacion des valors culturaus e naturaus.

QUATAU. - Es hestes deth huec de Les s’intégren ena declaracion de “Es héstes
deth Huec deth solsctici d'ostiu enes Pirenéus”, inscrita ena Lista deth a
Patrimoni Immateriau dera Umanitat pera UNESCO, en data de 1 de deseme de
2015, en tot desvolopar-se ena sua majoritat ena placa deth Haro (declarada Ben
Culturau d’'Interés Nacionau, a compdar d’ara, BCIN).

CINCAU. - Er Ajuntament de Les ei proprietari deth ben immodble nomentat
Casa deth Haro (Muséu des Heéstes deth Huec), placat en carrér Sabiela num. 1
deth poble de Les, damb referéncia cadastrau 3227824CG1432N0001QR. En
Plen deth Conselh Generau d’Aran deth 4 de junhséga de 2017 s’aprovec era
cession der usatge de forma gratuita a favor deth Conselh Generau d’Aran.

SIESAU. - Es obres de reabilitacion dera bastissa, qu’ascendiren ara quantitat de
295.976,71€, IVA includit, se sufraguéren peth Departament de Cultura
mejancant er OSIC, per transferéncia ar INCASOL, en data 31 de gér de 2018, ¢o
gue conste en conveéni entre eth Conselh Generau d’Aran, er Ajuntament de Les
e er Institut Catala del Sol entas obres de rehabilitacién dera Casa deth Haro, en
terme municipau de Les (Val d’Aran), aprovat en 31 d’agost de 2018.

SETAU. - Qu’eth Conselh Generau d’Aran, a traués deth son organisme Muséu
dera Val d’Aran, a amiat a térme es trabalhs tecnics de entara coordinacion e era
contractacion des trabalhs que seguissen dera Casa deth Haro: eth projécte
museografic executiu (13.942,83 €, IVA includit, financat pera Agéncia Catalana
de Patrimoni Culltural), es contenguts e dessenh (16.695,64 €, IVA includit) e es
contenguts audiovisuaus (17.206,80 €, IVA includit). Aguestes dues darreres
despenes, auancades peth Conselh Generau d’Aran, an percebut era ajuda de
27.000 € dera Deputacion de Lheida.

UEITAU. - Qu’eth Conselh Generau d’Aran, en Conselh de Govern de 27 de gér
de 2025, s’acordec era adjudicacion deth contracte dera obra de museografia
deth nau espaci dera Casa deth Haro (Muséu des héstes deth huec), amb eth
prétz maxim de contracte ei de 94.196,26 €, IVA includit, que seran pagadi peth
Conselh Generau d’Aran, damb financament parciau deth Departament de
Cultura dera Generalitat de Catalunya a traués des subvencions triennaus entara
execucion d’obres e/o adquisicion e installacion d’equipaments entas museéus de
Catalonha (CLT508).

NAUAU. - Qu'er Ajuntament de Les ei propietari dera bastissa nomentada
“Castéth de Pijoért” segontes inscripcion en Registre dera Propietat de Vielha,

damb es seglientes dades registraus: Folio 164 Finca 2187 Tomo 475 Libro 30
de Les Inscripcién 12, declarat BCIN per decret de 22 d’abriu de 1949.

DETZAU. - Mejancant conveni de collaboracion, eth Conselh Generau d’Aran a
collaborat damb er Ajuntament de Les en financament des obres dera prumeéra
fasa de restauracion deth Castéth de Les (Castéth de Pijoért), qu'a auut un
pressupost de 321.548,87 €, damb ua aportacion economica de 125.000,00€.

E per tot aco,

ACORDEN

PRUMER. - Objecte

Er objécte d’aguest conveéni ei era integracion der equipament culturau “Casa der
Haro. Muséu des Héstes deth huec”, e deth Castéth de de Les laguens deth hilat
d’equipaments museistics que conforme er Hilat de Muséus dera Val d’Aran deth
Conselh Generau d'Aran, era sua gestion, atau coma era conservacion,
dinamizacion e promocion culturau e toristica de d’auti elements integrants deth
Patrimoni Culturau de Les .

DUSAU. - Obligacions deth Conselh Generau d’Aran

e Eth Conselh Generau d’Aran assumis era gestion dera Casa deth Haro e deth
Casteth de Les a traueés des trebalhs de direccion e coordinancion tecnica des
equipaments, en tot velhar pera aplicacién dera normativa vigenta avienta en
mateéria de museéus, patrimoni e arqueologia, cossent damb es figures de
proteccion corresponentes.

e Eth Conselh Generau d’Aran se hara cargue des despenes que seguissen:

e Despenes correntes (exceptat es assumides per Ajuntament damb
recorsi propris)

e Despenes extraordinaries

e Despenes de personau

e Eth Conselh Generau d'Aran prepausara es tarifes avientes entas entrades,
visites e activitats, es quaus s’adaptaran as ordenances fiscaus de 2025.

o Eth Conselh Generau d’Aran se hara cargue dera recrubament des ingréssi
gue se deriven dera venta d’entrades, activitats o visites, e d’auti.

e FEth Conselh Generau d’Aran, a traués deth Muséu dera Val d’Aran elaborara
es talonaris de venta d’entrades, d’acord damb era imatge grafica deth hilat
de Museéus dera Val d’Aran.

e Eth Conselh Generau d’Aran amiara a térme era comunicacion e difusion
deth Museu dera casa deth Haro e deth Castéth de Les, e des sons entorns,
laguens des canaus de comunicacion propris deth Hilat de Muséus dera Val
d’Aran, atau coma a traués des suports publicitaris abituaus.

e Eth Conselh Generau d’Aran amiara a térme es contenguts divulgatius propris
der equipament, en diuérses lenglies e formats accessibles entas diferenti
tipes de publics.

e Eth Conselh Generau d’Aran informara ar Ajuntament de Les deth besonh
dera realizacion des accions de manteniment assumides peth Ajuntament,
entath corréecte foncionament des equipaments e es sons entorns.

e Eth Conselh Generau d'Aran sera eth responsable d’atier es demanes des
visitants, a traués deth personau d'atencion ath public, qui hara arribar era
informacion directament ath personau tecnic deth Muséu dera Val d’Aran.

e Eth Conselh Generau d’Aran prenera es decisions sus es cambis qu’afécten
ara museografia, manteniment e conservacion deth patrimoni culturau, en
foncion des critéris tecnics.

e Eth Conselh Generau d’Aran prenera es decisions qu’afecten as obres des
equipaments, es quaus tostemp auran d’éster aprovades pera Comission
d’Auviatge peth son caracter de BCIN e BCIL. En cas de besonh de seguiment
d’'obres, sera indispensable compdar damb responsables avaladi peth Conselh
Generau d’'Aran, damb coneishements d’arqueologia, museologia e/o
arquitectura.

e Eth Conselh Generau d’Aran prenera es decisions qu’afécten as inversions en
machinaria o equipaments, en foncion des critéris mercadi o aprovadi peth
personau tecnic deth Conselh Generau d’Aran.

e En cas de prepausa de donacion, deposit o prést de naues péces o elements
gu'agen relacion damb es contenguts deth Museu dera Casa deth Haro, eth
Conselh Generau d’Aran decidira sus era sua acceptacion e amiara a térme
era tramitacion des expedients corresponents.

e Es elements mobles e immobles deth patrimoni arqueologic deth Castéth e
deth son entorn tanben aura d’éster objecte d’'estudi e deposit deth Museu
dera Val d’Aran.

e Totes aguestes obligacions per part deth Conselh Generau d’Aran
expausades s’amiaran a térme a traues deth hilat de Museéus dera Val d’Aran.

e Eth Muséu dera Val d’Aran assumira era redaccion e execucion des projéctes
executius qu’afécten ar interior e exterior deth Castéth de Les e entorns. En

exterior s’aura en compde era ordenacion deth paisatge, enta facilitar accessi,
itinerari e comunicacions.

e Eth Museu dera Val d’Aran assumira era redaccion des Plans directors de
Seguretat/ emergéncies, atau coma d’Accessibilitat des equipaments. Totes
es institucions implicades auran d’éster coneishedores d’aguesti plans.

e Eth Conselh Generau d'Aran velhara per ua coerenta e respectuosa
disposicion deth mobiliari urban enta explicar es atractius toristics des
immobles e entorns de proteccion, en base as critéris deth personau qu'age
coneishements sus era materia.

TRESAU. - Obligacions der Ajuntament de Les

e Er Ajuntament de Les assumira era limpiesa ordinaria dera Casa deth Haro,
menjancant personau propi der Ajuntament.

e Er Ajuntament de Les assumira era limpiesa e manteniment des camins
enquias monuments deth municipi, menjancant personau propri der
Ajuntament. Trabalhara en tot garantir era accessibilitat enes camins de
manéra efectiva e actuara enta prevenir perilhs potenciaus.

e Er Ajuntament de Les assumira es despenes d'illuminacion deth Casteth.

e Er Ajuntament de Les informara ath Conselh Generau d’Aran des afectacions
municipaus que poguen alterar eth foncionament abituau dera Casa deth
Haro e deth Castéth o era dinamizacion des activitats culturaus en Castéth.

e Es actuacions, obres, accions e/o eveniments qu’er Ajuntament volgue amiar
a térme en quinsevolh des equipaments e entorns de proteccion, s'auran de
consensuar previaments damb eth Conselh Generau d’Aran. En cas dera
cession d’espacis, se seguiran es taxes, condicions e protocols propris deth
Conselh Generau d’Aran. En cas qu'un tresau volgue amiar a térme béra
accion en un d’aguesti equipaments ac aura de manifestar a traués d'ua
instancia en Conselh Generau d’Aran, qui ac aura d’'acceptar o denegar per
escrit, en tot trasméter es condicions d’'usatge der espaci.

e Er Ajuntament de Les velhara pera dignificacion des entorns des
equipaments culturaus, jos eth critéri tecnic deth Conselh Generau d’Aran.

e Er Ajuntament trabalhara entara adequacion der entorn deth Muséu dera
Casa deth Haro, era placa deth Haro, enta méter en valor es elements deth
patrimoni materiau e immateriau, en tot seguir es directritz tecniques deth
Conselh Generau d’Aran.

QUATAU. - Obligacions comunes entre Conselh Generau d’Aran e Ajuntament de
Les

e Era regulacion des drets d’acces se consensuara entre eth Conselh Generau

d’Aran e er Ajuntament de Les.

e Es accions de manteniment ordinari damb personau propri des immobles se
definiran enes Comissions de seguiment, era quau consensuara a qui

correspon assumir cada accion.

e Es dues parts se comprometen a facilitar era documentacion e permisi

sollicitadi en cas des actuacions qu’impliquen ua melhora des equipaments.

e Es decissions tecniques non contemplades en aguest conveni se preneran e
assumiran de comun acord entre er Ajuntament de Les e eth Conselh
Generau d’Aran, en marc dera comission de seguiment e avaloracion que

s’establis en aguest conveéni.

CINCAU. - Seguiment e evaluacion.

Eth sistéma de seguiment e avaloracion s'efectuara a traués dera Comission de

seguiment.

5.1 Es foncions dera Comission de seguiment consistiran en:

- Informar e consensuar des actuacions e inversions de besonh deth Muséu

dera Casa deth Haro, deth Castéth de Les e es sons entorns.

- Informar sus eth foncionament regular des equipaments, atau coma des
accions extraordinaries.

- Tractar es auti ahérs que siguen de besonh e qu’afécten ath corrécte
foncionament deth muséu.

5.2  Es membres d’aguesta Comission seran:
Tres membres deth Conselh Generau d’Aran:

- Conselhér/a de Cultura.
- Director/a deth Muséu dera Val d’Aran, qu’actuara coma secretari/a dera

comission, responsable de Iheuar es actes e convocar es amassades.
- Tecnic/a de Patrimoni deth Conselh Generau Generau d’Aran.

Tres membres der Ajuntament de Les:
- Baile der Ajuntament deth Les
- Cosso der Ajuntament deth Les

- Cosso der Ajuntament deth Les

5.3 Amassades dera Comission:

Era Comission s’amassara annaument e, en cas de besonh, se convocaran
amassades extraordinaries.

5.4  Laguens dera amassada dera Comission de seguiment, eth/era Director/a
deth Muséu dera Val d’Aran presentara ua memoria annau descriptiva
dera gestion des equipaments.

SIESAU. - Subvencions e ajudes

En vertut d'aguest conveni, er Ajuntament de Les autorize ath Conselh Generau
d’Aran a acuelher-se a totes es subvencions convocades que poguen beneficiar
ar equipament museistic, en qualitat d’equipament gestionat peth Muséu dera
Val d’Aran (Museéu Registrat), deth Castéth e des sons entorns.

SETAU. - Vigéncia

Era durada deth conveni se fixe per un periode quate (4) ans, enquia 31 de
deseme de 2028. En quinsevolh moment abans dera finalizacion d’aguest
periode, es signants poderan acordar, per unanimitat e de forma expréssa, era
prorroga per un periode maxim de quate (4) ans mes.

UEITAU. - Naturalesa

Eth present Convéni de collaboracion entre eth Conselh Generau d’Aran e er
Ajuntament de Les, a natura administrativa e se regis ena sua interpretacion e
desvolopament per ordenament juridic administratiu, damb expréssa sosmission
des parts ara Jurisdiccion Contenciosa Administrativa.

NAUAU. - Transparéncia

Es entitats signataries d’aguest Conveni s’obliguen a dar compliment ara Lei
19/2014, de 29 de deseme, de transparéncia, accés ara informacion publica e
bon goveérn enes téermes en qué les sigue aplicable.

DETZAU. - Protocols addicionaus

Totes aqueres qliestions que se poguen plantejar en un futur e que non agen
estat previstes en convéni, atau coma d’auti aspectes concréts que se poguen
plantejar en relacion damb aguest conveéni se determinaran enes corresponents
protocols addicionaus a subscriuer pes parts.

ONZAU. - Interpretacion e causes de resolucion

1) En cas que quinsevolh des parts, dauant d'ua circonstancia non prevista,
considerésse de besonh introdusir béra modificacion en aquerd que s'a
convengut, ac metera en coneishement immediat dera auta part enta establir
de mutuau acord era solucion més avienta.

2) Seran causes de rescission auancada d’aguest conveni es seglientes:

- Era impossibilitat subervenguda, legau o materiau, de dar compliment as
sues clausules per quinsevolh des parts.

- Er incompliment per quinsevolh des parts, des compromisi aqueridi en
conveni, sense causa de justificacion, exceptat des causes de forca major.

- Per mutuau acord des parts signantes que s’expressara per escrit.

E, en prova de conformitat, andues parts signen aguest Convéni per exemplar
duplicat, en loc e data remercadi ena entésta.

